
Atuartut akulliit

[bookmark: _heading=h.gjdgxs]Kangerlummi sermilimmi umasorpassuit tassaavoq atuakkat katillugit arfiniliusut ilaat Kangiata Illorsuani saqqummersitsivimmi sikuminernut atatillugu suliarineqarsimasoq.

Atuartitsissutit
Atuartitsissutinut arlalinnut tunngasoq – pinngortitalerineq

Ilinniartitsinermi anguniagassat
· Atuartut tappioraannartorpassuit uumasorpassuillu, issittumi inuunermut naleqqussarsimasut, pillugit ilisimasaqalissapput.
· Atuartut imaani inuussutissat uiguleriiaat pillugit immikkut ilisimasaqalissapput.
· Atuartut attaveqatigiinnermik suleqatigiinnermillu piginnaasatik sungiusassavaat.

Aaqqissuussineq
Atuartut eqimattannguakkuutaarlutik, marlukkaarlutik imaluunniit ataasiakkaarlutik sulinissaat innersuussutigaarput. Atuartunut ataasiakkaanut suna tulluarnerunersoq kiisalu piginnaasat sorliit ineriartortinneqassanersut naapertorlugu. Eqqumaffigisariaqarpoq ikinngutigilluarnerpaasaq tamatigut suleqatikkuminarnerpaaneq ajormat. Atuartut akornanni suleqatigiinneq tassarpiaavoq suleqatigiinnermik siunertalik katerisimaarnerinnaanngitsoq.

Atortussat pillugit
Atortussat digitaliusut Keynote-formati malillugu sananeqarsimapput. Atuartut formati taanna sungiusimanngippassuk atortussat PowerPoint-formati malillugu sananeqarsimasut internettimit tiguneqarsinnaapput.

Ingerlaneq pingasunik immikkoortortaqarpoq:
· Atuagaq Kangerlummi sermilimmi uumasorpassuit pillugu ilisarititsineq.
· Kapitalinik ataasiakkaanut atatillugu sulineq
· Sulineriup naammassereernerata kingorna qanoq ingerlasimanera pillugu oqaloqatigiinneq namminerlu sammisanik toqqarsimasanik suliareqqiineq.



Quppernermit quppernermut ilitsersut

Atuagaq 
Kangerlummi sermilimmi uumasorpassuit atuartunut paasisassarsiortissavatit. Atuagaq atuartut suliassanut sammisassaannut tunngaviuvoq. Atuagaq arfineq marlunnik kapitaleqarpoq. Kapitalit ataasiakkaat immikkoortunut marlunnut pingasunulluunniiit immikkoortiterneqarsimapput. 

Atuakkami immikkoortuni ataasiakkaani atuartut naammassisassaminnik suliassinneqarsimapput. Siullermik allaaserisamik atuagassaqarput tamatumalu kingorna apeqqutinik arlalinnik suliassaqarlutik.
Atuakkami quppernernut nassuiaatit linkillu ilanngunneqarsimasut atorlugit atuartut apeqqutinut akissutissaminnik ujarlernerannut iluaqutaasinnaapput. Atuartut namminneq apeqqutinik suli amerlanernik ujarlernissaat innersuutigineqarpoq.

Suliassanut atatillugu akissutiminnut periaatsip sorliup atorneqarneranut suna sungiusimalluarnerugaat, immaqaluunniit periaatsimik nutaamik ilinniartariaqassanersut apeqqutaassaaq. Periaatsit maku toqqarneqarsinnaapput: Allattariarsorneq, nipi, assit aamma/imaluunnit titartaaneq. Akissutinut suli annertunerusumik inissamik pisariaqartitsisoqarpat quppernerit ilaneqarsinnaapput.

Upernaakkut naggorissisarnera
Ilinniusiani kapitali taanna pingasunik immikkoortortaqarpoq; uani annertunerusumik paasissutissanik innersuussuteqarpoq illeqqat.

Kangerluk sermilik inuussutissarpassualik. 
Atuartut assit qimerluussavaat tikkuutaasallu qanoq isumaqarnersut eqqarsaatigalugu.
Allaaserisaq atuareerpassuk apeqqutit maku suliarissavaat:
· Sermip ningimarngata saavata eqqaani sooq inuussutissat tappioraannartullu amerlaneruppat?
· Aput sermerlu iminngortartup immallu suna assigiinngissutigaat?
· Illeqqat pualasuunngorlutik nerisarnerat kikkunnik iluaqutigineqartarpa?

Taaguutit inuussutissat aamma tappioraannartut pillugit atuartut oqaloqatigikkit imaluunniit eqqaseqqikkit.

Upernaakkut naggorissisarneranut sikup pingaaruteqarnera
Atuartut imaani inuussutissat uiguleriiaat assingat qimerloorpaat. Asseq qimerluugaq sunik imaqarnersoq sanilertik imaluunniit atuaqatitik oqaloqatigissavaat.
Allaaserisaq atuareerpassuk apeqqutit maku sammissavaat:
· Inuussutissani uiguleriiaani uumasut takusinnaasatit tulleriiaarlugit allattukkit?
· Sunik nerisaqarpat?
· Sermip ataani silarsuaq pinngortoq sooq issittup nassaateqarfiittut taaneqartarpat?

Taaguut inuussutissat uiguleriiaat nassuiassavat imaluunniit eqqaasissutigeqqillugu, aamma piumaguit uumasoqarfinni allani inuussutissat uiguleriiaat sanilliusinnaavatit.

Upernaakkut naggorissisarnera 
Ukiut ilaanni sikuerutiaarsinnaasarpoq imaluunnit sikunngitsoorsinnaasarpoq. Seqerngup qinngorneri ukiup naalernerani nuigaangata qaamaneq pisarnermisut siusinnerusukkut appakaattarpoq taamaalillunilu quajaatit naggorissiaarnerusarlutik. Tamanna inuussutissamut pingaaruteqartumut illeqqamut annertumik sunniuteqarsinnaavoq. Immaqa naggorissinera aatsaat qaangiutereersoq immamit itinerusumit qaffakaakkaangami naggorisissinera inortorsinnaasarpaa.
Silap allanngornerata kinguneri  aammalu issittumi illeqqat sooq avannarparternersut pillugit atuartut oqaloqatigikkit. 

Allaaserisaq atuareerpassuk apeqqutit maku sammissavaat:
· Upernaakkut naggorissisarnera siusinaaraluarpat tamanna inuussutissanut uiguleriiaanut qanoq sunniuteqassava?
· Sooq sermip ningimarngata eqqannguani illeraqarnerpaasarpa?
· Illeraq qanormitaava isikkoqarpa?

Nunarsuarmi anguniakkat sammisimagussigit anguniakkat 13-niat ilanngunneqarsinnaavoq.

Illeraq
Kapitali marlunnik immikkoortortaqarpoq; uani annertunerusumik paasisassarsiorsinnaavutit: illeqqat aamma quajaatit

Illeraq issittumi inuussutissani uiguleriiaani pingaarnersaavoq
Atuartut nunap assingani Qeqertarsuup Tunua Ilulissallu Kangia ujassavaat. Inuussutissat uiguleriiaat suunersut nassuiaqqissavatit imaanilu inuussutissani uiguleriaani illeraq sooq taamak immikkut pingaaruteqartiginersoq nassuiarlugu.
Allaaserisaq atuareerpassuk apeqqutit maku sammissavaat:
· Inuussutissani uiguleriiaani illeqqap qitiunera qanoq paasisariaqarpa?
· Qeqertarsuup Tuanuani Ilulissallu Kangiani illeraq nunarsuarmi sumiiffinnut allanut naleqqiullugu sooq anginerua?
· Illeqqap upernaakkut quajaatit qaarsillaatigisartagai qanoq ateqarpat?


Sikumi quajaatit tappioraannartullu
Atuakkami qupperneq 21-mi atuartut sikumi quajaatit sikup ataaniittut misissorsinnaavaat. Naasunut allanut sunut assingunersoq atuartut peqatigalugit oqaloqatigissavatit.
Atuagassiaq atuareerpassuk apeqqutit maku suliarissavaat:
· Quajaatit sumit ineriartortinneqartarpat?
· Naasut sikup ataani inuunermut naleqqussssarsimapput. Taaguut naleqqussarneq qanoq isumaqarpa?
· Quajaatit allat taaguutaat assingilu ujakkit.

Taaguut naleqqussarneq nassuiaruk imaluunniit eqqartoqqiguk uumasusoqarfinnullu allanut atuartut nalunngisaannut assersuutigissavat.

Kinguppak itisoormiu
Kapitali pingasunik immikkoortortaqarpoq; linkini makkunani annertunersumik paasisassarsiorsinnaavutit: kinguppak, kinguppaat, peqquit aamma saattuaq.

Kinguppaat itisoormiut hermafrotiditiupput (angutiviaaqqaariarlutik arnavianngortarput) 
Atugassiami kinguppak itisoormiu siullermik angutiviatut inuusartoq tamatumalu kingorna arnavianngortartoq atuartunit atuarneqarsinnaavoq. Kinguppaap itisormiup ineriartornermini killiffiii kiisalu killiffii qanoq sivisutigisarnersut pillugit atuartut oqaloqatigissavatit.
Atuagassiaq atuareerpassuk apeqqutit maku sammissavaat:
· Kinguppak itisoormiu aalisakkanit uumasunillu sorlernit inuussutigineqarpa?
· Kinguppak itisoormiu ukiut qassit qaangiukkaangata inunnit nerineqarsinnaanngortarpa?
· Hermafroditi sunaava? 


Taaguut hermafrodit nassuiassavat imaluunniit eqqartoqqissavat.

Sikup ivikkanik killuisui - peqquaqqat 
Taaguut krill atuartunut ilisaritinneqassaaq. Nassuiarneqassaaq peqquillu linkiannut malittarissavaat; peqquit allat suut ilisimaneraat pillugu oqaloqatigissavatit.
Atuagassiaq atuareerpassut apeqqutit maku sammissavaat.
· Sooq  peqquaqqat ivigartortutut oqaatigineqartarpat?
· Krilli sikup ataani “ivikkanik” killuigaangami qanoq naluttarpa?
· Imaani uumasut suut isituuaqqanik inuussuteqarpat?

Sikup ataani quajaatit naasartut pillugit atuartut oqaloqatigissavatit. Uumasunik ivikkanik inuussuteqartunik siunnersuusiortissavatit.
  
Saattuaq
Atuartut oqaaseqaatinik marlunnik assigiinngitsunik peqqusaarneqarput. Atuakkami angutiviap arnaviallu qaleruai 16 cm-t aamma 10 cm-t missiliorlugit angissuseqartut atuarsinnaavaat, peqqualli-linkianni 7 cm-mik aaamma 5,5 cm-mik allaqqavoq. Peqquit artit linkia atorlugu akissutissaq eqqortoq nassaarisinnaavaat.
Atuaqassiaq atuareerpassuk apeqqutit makua sammissavaat:
· Saattuaq sunik inuussuteqarpa?
· Saattuap angissusaanut atatillugu oqaaseqaat sorlermitaava eqqorpa?
· Saattuat ikiliartorput. Tamatumunnga sunamitaava pissutaava? 

Peqquit pillugit linkimi saattuap ikiliartornerannut aalisapiluttoqarnera pissutaatinneqarpoq. Tamanna nunarsuarmi sumiiffinni arlalippassuarni nalinginnaq ajornartorsiutaanera pillugu atuartut oqaloqatigikkit.

Qaleralik 
Kapitali pingasunik immikkoortortaqarpoq; saniatigut atuarneqarsinnaasut: qaleralik, eqalugaq  aamma eqalussuaq.

Qaleralik inuunini naallugu Ilulissat Kangiani inuusarpoq 
Qalerallip Davisstrædimi suffisarneranik                                                                                          qulequtaq eqquuppallaanngilaq. Immaqa atuartut ilaannit tamanna tupigusuutigineqarpoq. Taaguut aalisakkat erniaat nassuiaruk. 
Qeqertarsuup Tunuani qalerallit Ilulissallu Kangiani qalerallit orsoqassusaasa assigiinnginnerat atuartut isummerfigissavaat. Atuakkami Kangerluk sermilik inuussutissaqarluartoq immikkoortoq pillugu eqqartueqqissaatit.
Atuagassiaq atuareerpassuk apeqqutit makua suliarissavaat:
· Ilulissat Kangiani sooq qaleralik pualanerua?
· Ilulissat Kangiani sunik allanik aalisagarpa?
· Aalisakkat erniaat suuppat?

Eqalugaq immami nillertorujussuarmi inuunermut naleqqussarsimavoq.
Eqalugaq Kalaallit Nunaanni aalisarnermi pingaaruteqanngilaq. Qeqertarsuup Tuanuani aalisagaq alla pillugu peqquallu Ilulissanit nunanut allanut tunisassiornermi annertuumik pingaaruteqartut pillugit atuartut oqaloqatigikkit.
Atuagassiaq atuareerpassuk apeqqutit makua suliarissavaat:
· Eqalukkap aamini “qerinaveersaateqarnera” qanoq paasisariaqarpa?
· Eqalugaq uumasunit sunit inuussutaava?
· Eqalugaq sunik inuussuteqarpa?


Eqalussuaq - nunarsuarmi eqalussuit kiisortut annersaasa tulliat
Hvalhaj nunarsuarmi eqalussuit annersaraat. Ilisimatusarnerit kingulliit paasinarsitippaat neqituumasuunnaanngitsoq, aammali naasortortuusoq.
Taaguutit neqituumasut aamma nasortortut pillugit atuartut oqaloqatigikkit.
Atuagassiaq atuareerpassuk apeqqutit makua suliarissavaat:
· Eqalussuaq kiisortoq sorleq nunarsuarmi annersaava? (Atuartut internettimi akissutissarsiortissavatit).
· Eqalussuaq tappingingajannikuuvoq. Qanoq isilluni ukiukkut sikup ataani imani sumissusersiortarpa?
· Eqalussuaq allanik sunik taaguuteqarpa?

Eqalussuaq tappiitsuvoq isimini illeqqamik miluusimaannartumik tunillanneqarsimagami. Taaguut miluuffigisaminnit ilanngartuisartut pillugit atuartut oqaloqatigikkit.

Aataaq
Kapitali marlunnik immikkoortortaqarpoq; saniatigut atuarneqarsinnaasut:  aataaq aamma natseq.

Aataaq – puisit sukkanersaat
Aataaq piaaraata inoorlaap amia qaqortunik meqqulik siornatigut piumaneqartorujussuunikuuvoq. Ullutsinnilu piaqqanik toqoraaneq inerteqqutaavoq. Taamaattumik puiseqassutsip annertusisimanera pillugu atuartut oqaloqatigikkit.

Atuagassiaq atuareerpassuk apeqqutit maku sammissavaat:
· Aataaq sooq puisini akornanni sukkanersaava?
· Sooq aataaq taamaallat aasaanerani Kalaallit Nunaaniittaraluarluni Kalaallit Nunaata puisianik taaneqartarpa?
· Soormitaava puisit piarai inoorlaat siornatigut piaqqisarfinni toqorarneqartarsimappat?


Aataaq arluaarsuttut naluttarpoq. Silaannaasp ikerinnaatigut ingerlagaangami sukkanerusumik ingerlasarpoq. Silaannaap imermut naleqqiullugu assornannginnerunera pillugu atuartut oqaloqatigissavatit.

Natseq anusinngujuittoq
Ukioq naallugu Ilulissat Kangiani uumasuuvoq - taamaattumik aamma kangerluup sermiliup puisianik taaneqartarpoq.
Aataamut naleqqiullugu natseq aputip iluani piaqqisarpoq. Aturtut apummi illuusaliaq qimerlooqqissaassavaat natsillu alluni qanoq ililluni sikunaveersaartittarneraa atuartut oqaloqatigissavatit.

Atuagassiaq atuareerpassuk apeqqutit maku sammissavaat:
· Anusinngujuittoq qanoq isumaqartinneqarpa?
· Natseq aataamut naleqqiullugu suniik allaassuteqarpa?
· Natseq sunik inuussuteqarpa?

Natsip aataallu akornanni ikinnerpaamik assigiinngissutit pingasut atuartut paasiniassavaat.

Arfivik
Kapitali pingasunik immikkoortortaqarpoq; saniatigut atuarneqarsinnaasut: arfivik, qipoqqaq aamma qilalugaq qernertaq.

Arfivik - nunarsuarmi miluumasuni inuunertunerpaaq 
Qeqertarsuup Tunuata arfivinnik najorneqarnersusarnera pualasuunik illerarpassuaqarneranik pissuteqarpoq. Nunarsuarmi imaani uumasut annersaasa imaani nunarsuarmi uumasunik minnerpaanik inuussuteqarnerat pillugu atuartut oqaloqatigikkit.

Atuagassiaq atuareerpassuk apeqqutit maku sammissavaat:
· Arfivik soqqaqarpoq. Tamanna qanoq isumaqarpa?
· Arfivik imaani uumasuuvoq, kisianni aalisagaanngilaq. Aalisakkap miluumasullu suna assigiinngissutigaat?
· Arfivik ukiut 200-t sinnerlugit ukioqalersinnaavoq. Aalisagaq suna ukiut 250-t sinnerlugit ukioqalersinnaava?

Miluumasut aalisakkallu ilisarnaataat pillugit atuartut oqaloqatigikkit.

Qiporaq uumasut akornanni assigiinngiiaarnerpaamik erinarsortartoq  
Qiporaq Caribiami ukiuunerani piaqqisarpoq. Atuartut nunap assinga Caribia sumiinnersoq ujassavaat Qeqertarsuullu Tungaanut aqqutaa 6000 km-nik isorartussusilik atuassavaat.

Atuagassiaq atuareerpassuk apeqqutit maku sammissavaat:
· Qipoqqaq sunik inuussuteqarpa, nerisassallu qanoq annertutigisut ataatsikkut nerisarpai?
· Qipoqqat ataasiakkaat ilisarineqarsinnaappat?
· Qipoqqap assigiinngiiaarnerpaamik erinarsortarnera qanoq paasisariaqarpa?

Qipoqqap erinarsuutaa arlalinnik verseqarpoq, nalinginnaq arfiniliupput, aalajangersimasumik tulleriiaarlugit atorneqartartoq. Internettimi ujarlersikkit:  - pukkelhvalens lyd (qipoqqap nipaa).

Qilalugaq qernertaq issittup imartaani ataatsimik tuugaalik
Qilalugaq qernertaq nunarsuarmi uumasuni takinerpaamik tuugaaqarpoq, taannalu 2-3 meterinik takissuseqalersinnaavoq 10 kg-llu tikillugit oqimaassuseqarsinnaalluni. Tuugaaq malussarissorujussuuvoq 10 milliuninillu sianiuteqarluni. Angutiviaq kisimi nalinginnaq tuugaaqartarpoq.
Taaquut sianiut nassuiaruk imaaluunnit eqqartoqqiguk.


Atuagassiaq atuareerpassuk apeqqutit maku sammissavaat:
· Tuugaaq sumut atorneqartarpa?
· Qilalugaq qernertap suut mamarineruai neriniarlunilu qanoq ititigisumut aqqartarpa?
· Qilalukkap qernertap tuugaava immikkut pilerigineqartarsimavoq. Pinnersaatinut tupilannullu aamma atorneqartarsimavoq. Tupilak sunaava?

Miluumasoq alla, ataasinnaanngitsumik marlunnilli pilerigineqaqisunik tuugaalik pillugu atuartut oqaloqatigikkit.

Sulinerup kingorna aallutassat
Klassimi nalilersuissaasi, tassungalu atatillu atuartut suut eqqumiigisamanerlugit saqqummiussisinnaapput kiisalu sammisaq sorleq soqutiginartinnerpaasimanerlugu oqaluttuarsinnaapput.

Atuartut sammisassaq imaluunniit uumasoq sukumiinerusumik sammisassartit mnamminneq toqqassavaat.  Atuartiut toqqaanertik  aammalu suna sukumiinerusumik misissorniarneraat tunngavilersoqqullugu qinnuigissavatit.

Atuartut sammisassatut imaluunnit uumasumik toqqaanerat allattarfissuarmi/umeruarmi ataatsimut oqaluuserissavasi. Tamatuma kingorna atuartut eqimattakkaarlutik imaluunniit marlukkaarlutik sammisassaq toqqarsimasartik suliarissavaat. Atuartut ataasiakkaat kisimiillutik sulerusussinnaapput.

Atuartut akissusertik atuakkatut imaluunniit titartakkatut suliarinissaa innersuutigineqarsinnaavoq. Digitalitut suliarineranut Book Creator aamma Pixton innersuutigineqarsinnaapput.

Atuakkap suliarineranut nassuiaat
Atuakkamut Kangerlummi sermilimmi uumasorpassuit atuartitsinermi ilinniusiat  Lotte Brinkmannimit Daniella Maria Manuelimillu, Anholt Læringsværkstedimi Kangiata Illorsuanut ineriartortinneqarsimapput.

Assinut atorneqartunut qujassuteqarneq
David Stjernholm: 2, 6, 9, 13, 17, 20
Kirsten Bjørne: 7, 10, 12, 14, 15, 16, 18, 19, 21, 22, 23
Lars Chresten Lund-Hansen: 8
M2 film: 3, 5
Tina Damgaard: 4, 19

Ilinniusiat atuagassiartai, suliassartai assillu siaruarterneqarsinnaapput, issuarneqarsinnaapput suliareqqinneqarsinnaallutillu, taamaaliornermilu taamaallat pilersitseqqaartutut piginnittuutitat imatut qutsavigalugit: “Ilulissani Kangiata Illorsua, Kangerlummi sermilimmi uumasorpassuit”.

